
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
 


বিবাহ






(রাজস্থান)






প্রহরখানেক রাত হয়েছে শুধু,

ঘন ঘন বেজে ওঠে শাঁখ।

বর-কন্য যেন ছবির মত

আঁচল-বাঁধা দাঁড়িয়ে আঁখি নত,

জান্লা খুলে পুরাঙ্গনা যত

দেখ্চে চেয়ে ঘোমটা করি ফাঁক।

বর্ষারাতে মেঘের গুরু গুরু

তারি সঙ্গে বাজে বিয়ের শাঁখ।



ঈশান কোণে থম্কে আছে হাওয়া,

মেঘে মেঘে আকাশ আছে ঘেরি।

সভাকক্ষে হাজার দীপালোকে

মণিমালায় ঝিলিক্ হানে চোখে;

সভার মাঝে হঠাৎ এল ও কে,

বাহির দ্বারে বেজে উঠল ভেরী।

চম্কে ওঠে সভার যত লোকে,

উঠে দাঁড়ায় বর-কনেরে ঘেরি।

		 এই পাতা শেষ সম্পাদিত হয়েছে ১৪:৫২টার সময়, ২০ আগস্ট ২০২১ তারিখে।

